










































































































































































































































































































































































































Н. Игнатьев Хевага келган вақтда хонликда сиёсий вази яг 
анча кескинлашган эди. Бу вақтда Саидмуҳаммадхон эндигина 
тахтга ўтириб, м ам лакат идорасини ўз қўлига олган ва ўзига 
қарши бўлган норози гуруҳларни ҳали тинчитиб улгурмагак 
эди. Бундан таш қари, қўнғиротликлар ва уларга қўшилган ёв- 
мут, қорақалпоқлар Хева хони Саидмуҳаммадга қарши қўзғо- 
лон қўтариб, Қўнғирот ҳокими Қутлуғмуродни ва Қўнғиротга 
солиқ йиғиш учун юборилган М уҳаммадкарим девонбегини му- 
лозимлари билан ўлдириб, мол-мулкларини тортиб оладилар- 
ҳамда Балғали уруғидан бўлган Оллоберди бекнинг ўғли му- 
ҳаммадпаноҳни хон қилиб кўтарадилар. Бу вақтда Сайидму- 

* ҳаммадхонга қарши бўлган гуруҳлар М уҳаммадпаноҳ атрофига 
тўпланадилар.

1858 йилда Н. Игнатьев бошлиқ рус миссияси Хева хонлиги- 
га етиб келган вақтда Қўнғиротда юз берган воқеалар ва қўн- 
ғиротликлар билан А. Бутаков ўртасидаги муносабатлар ҳақи- 
да Хева тарихчиси М уҳаммадюсуф Баёний асарида ж уда қизиқ 
ва текширувчиларни ж алб этадиган маълумотлар беради. Баё- 
нийнинг бу маълумотлари устида биз алоҳида тўхтамасдан, 
балки Қўнғирот воқеаларини ёритишда уларни келтирамиз ва 
авторнинг айтган баъзи бир маълумотлари устида тўхтаб ўта- 
миз.

Хева тарихчиси Баёнийнинг ёзишича, Паноҳхон бошлиқ ўз- 
бакия, ёвмудия бошлиқлари хат ёзиб ва хатга ўз муҳрларинн 
қўйиб, хатни Сирдарёнинг қуйи қисми ва Хоразм денгизининг 
қирғоғида қалъа солиб, маскан тутган Россия тавойифига 
юборганлар. Хатнинг мазмуни қуйидагича бўлган1.

«Бизлар ўз хонимиздан юз қайтардик, алардин илтимосимиз 
булки, бир миқдор Россия лаш кари мадад учун келиб, бизлар- 
нинг қалъамизда бўлса, бизлар ихтиёримиз анонини анинг қаб- 
зи иқтидорига топширсак ва сизлар билан бориш-келиш этиб^ 
ҳимоятингиз соясида бўлиб, Россия лашкарининг ҳарна муани- 
си (талаби— Н. Г.) бўлса ўз муддаоларича аларга еткурсак»2.

Н. Игнатьев ва Н. Залесов ўзларинингю қоридаги асарлари- 
да қўнғиротликлар томонидан русларга юборилган мазкур хат 
тўғрисида ҳеч нарса ёзмайдилар. Н. Игнатьев ўз китобида 
Г. А. Катениннинг Россия элчиларининг Хева хонлигига юбо- 
рилганлиги тўғрисида туркманларни огоҳлантириш учун турк- 
ман қабилаларининг бошлиғи Отамуродга юборган қандайдир 
бир хати устида сўзлайди. Н. Игнатьевнинг сўзича, у бу хатдан 
бутунлай бехабар бўлган. Бу хат тасодифан хеваликларнинг 
ҳўлларига тушиб, хеваликлар гўё Г. А. Катенин Отамуродни

1 Муҳанмадюсуф Баёний. Уша асар, 411 б .
> Муҳаммадюсуф Баёний, 411 б .

хон деб таниб, бу хатни юборган экан, деган миш-мишлар тар- 
қатганлар1.

Баёний эса ўз асарида на руслар томонидан юборилган хат 
ва на Отамурод хусусида ҳеч нарса ёзмайди.

Баёнийнинг сўзича хон Қўнғиротга юриш қилиш учун дарё- 
дан кемалар билан ўтаётган вақтда унга Амударёда рус кема- 
ларининг пайдо бўлганлиги ҳақида хабар берганлар. Хон ўз 
элчисини юбориб, кемаларнинг нима маҳсадда келганликлари- 
ни сўраганда, улар «рус подшоҳи ушбу подшоҳ (Хева хони—
Н. Т.) билан элчи юборишиб, дўстлик этиб юрур эдилар, бизлар 
ул жиҳатдан икки юртни бир фаҳм этиб, сайр тариқасида бу та- 
рафга ўтдик, ҳеч кимга дахлимиз йўҳ»2, деб жавоб берганлар.

Бундан маълум бўлдики, улар Хева хонлигига келишдан ва 
Амударёга киришдан ҳандай маҳсад ва нима муддаода бўлган- 
ликларини нима сабабдандир хеваликлардан яш ирганлар. Шун- 
га кўра, иккала манбанинг икки хил маълумот беришига қа- 
рамай, А. Бутаковнииг ҳўнғиротликлар билан алоҳаси бўлган, 
деб ишониш мумкин.

Баёний сўзини давом этдириб айтадики, кемалар «Қўнғирот 
қалъасининг ёнига келиб, иҳомат лангарини таш ладилар ва 
ҳалъага кирмоҳ таҳозоси билан бир неча кун бориш-келиш 
расмин бош ладилар»3.

Д емак, А. Бутаковнинг олдига ҳўйилган вазифа ф аҳат мис- 
сияни кузатиш ва, шунингдек, Хева хонлигида миссия хавфсиз- 
лигини таъминлаш билан чегараланмай, шунинг билан бир ҳа- 
торда, Қўнғиротга юриш ва қўнғиротликларга ёрдам беришдан 
иборат бўлган.

Гарчи Баёнийнинг сўзича, хон Саидмуҳаммад рус кемала- 
рини кўриб, уларнинг ҳеч кишига дахлсиз эканликларини эши- 
тиб, орҳага кетса ҳам, бизнингча, хон бу воҳеага эътиборсиз- 
лик билан ҳараб турган бўлмаса керак. Хон Хевага ҳайтгандан 
сўнг, Қўнғиротнинг ўзида М уҳаммадпаноҳга ҳарши бўлган ре- 
акцион кучларни ишга сола бошлаган. Чунки, воҳеаларнинг 
боришича, гарчи қўнғиротликларнинг ўзлари руслардан ёрдам 
сўраб мурожаат қилган бўлсала^ ҳам, сўнгра улар рус кемала- 
рининг Қўнғиротга киришига йўл қўймаганлар. Баёнийнинг сў- 
зича, ҳатто «Қ алъа аҳли (Қўнғирот ҳалъасининг аҳли—Н. Т.) 
аларни (русларнинг— Н. Т.) ичкарига киришига розилик бер- 
май, балки, аларни тутмоҳ ва молларини таламоҳнинг фикрида 
бўлдилар. Руслар булардан огоҳлик топиб, филҳол учонларига 
кириб, қайтиб кетдилар»*.

1 Н. И г н а т ь е в .  Уша асар, 113—114-бетлар. Шунингдек, нккинчи 
эслатмага қаралсин.

2 Баёний. Уша асар, Л. 418 б .
3 Баёниб. Уша асар, Л. 411 б.
4 Баёний. Уша асар, Л. 411 б .

H. Игнатьевнинг ёзишича, Хева хонлигининг савдогарлари 
ьа Бухоро амири Хева хонидан рус кемаларининг Амударёга 
киришига рухсат бермасликни талаб қилганлар1.

Баёний ҳам ўз асарида 1857— 1858 йилларда Хевага Бухоро 
ва Қўқон хонликларидан одатдан таш қари ж уда кўп элчилар- 
нинг келиб кетганларини сўзласа ҳам, уларнинг нима мақсадда 
келганликларини айтмайди*.

Баёний ўзининг юқоридаги асарида Н. Игнатьевнинг 1858 
йили Хева хонлигига келганлигини эслатиб ўтади, холос. У эл- 
чининг нима мақсадда келганлигини ва икки ўртадаги музока- 
ралар тўғрисида ҳеч нарса ёзмайди. Баёний ўз асарида А. Бу- 
таковни миссия билан бирга келган деб қарамасдан, уни биз 
юқорида айтиб ўтганимиздек, миссиядан аж ратиб, гўё Қўнғи- 
ротга ёрдам учун юборилган бир куч деб билади.

А. Бутаков 7 бетдан иборат бўлган мақоласида шу вақтда, 
яъни миссия Хева хонлигига келган даврда Қўнғиротда бўлиб 
турган воқеалар тўғрисида анча маълумотлар беради. Унинг 
берган маълумотлари М уҳаммадюсуф Баёнийнинг шу масала- 
лар юзасидан берган маълумотларидан жуда оз ф арқ қилади.

А. Бутаков ўзининг мақоласида русларнинг М уҳаммадпа- 
поҳ бошчилигидаги Қўнғирот қўзғолончилари билан бўлган ало- 
қалари, шунингдек, Н. Игнатьев миссиясн ҳақида- ҳеч нарса 
ёзмайди. Унинг бу мақоласи жуда кичик бўлишига қарамай, 
шу вақтдаги Хева хонлигининг Қўнғирот билан бўлган муноса- 
батларини ва Қўнғиротдаги воқеаларни ўрганишда катта аҳа- 
миятга эга.

Автор ўз мақоласида Хева хонлигининг Россия билан олиб 
борган савдо, иқтиоодий ва дипломатик алоқалари ҳақида ҳеч 
нарса ёзмайди. Шунинг учун биз бу асар устида ортиқча тўхтаб 
ўлтирмаймиз.

М анбаларнинг кўрсатишича, хон 1 августда Н. Игнатьевни 
қабул қилган. Элчи Россия ҳукумати томонидан топширилган 
ёрлиқ ва хатларни хонга тақдим қилган. 2 августда расмий му- 
зокаралар бошланиб, Н. Игнатьев Россия ҳукуматининг ам^ри 
билан қуйидаги 6 моддадан иборат шартнома лойиҳасини хон- 
нинг имзосига тақдим қилган.

I. Бундан сўнг Россияга қарши очиқ ва яширин душманлик 
муносабатида бўлмаслик, Хева ўлкасига яқин бўлган ерларда 
яшовчи туркман, қирғиз (қозоқ—Н. Т .), қорақалпоқ қабилала- 
рининг ораларида турли иғволар тарқатиб, уларни бир-бирла- 
рига ва, шунингдек, Россияга қарши оёқлантирмаслик.

2. Ҳеч қандай талон-тарожларни, рус табақаларини тутиб, 
асирликка олишни ҳимоя қилмаслик; агарда Хева ҳукумати

1 Н. И г н а т ь е в .  Уша асар, 116-бет.
2 Баёний. Уша асар, Л. 411 б.

қўл остидаги қабилалар томонидан талончилик ишлари содир 
бўлган таҳдирда, уларга дарҳол ж азо бериб, талангаи моллар- 
ни қонуний во^рисларига топширишни Россия ҳукуматига топши- 
риш.

3. Хева ўлкасида бўлган рус фуқароларининг шахсий ва мул- 
кий амниятлари учун бўлган масъулиятни устига олиш, Россия 
ф уқароларига ҳеч қандай зарар ва монилиғ кўрсатмаслик, Рос- 
сия табааларидан Хевада вафот этган тақдирда, ҳолган мюлла- 
рини уларнинг қонуний ворисларига топшириш учун рус чега- 
ра комиссарига ҳайтариш.

4. Россия кемаларининг Амударёда эркин юришларига рух- 
сат этиш.

5. Хевага келтирилган рус савдогарларининг молларидан 
молнинг ҳаҳиқий сотилиш баҳосини эътиборга олиб, доимий 
суратда йилига бир м артаба—2,5 процентдан ортиҳ бож олмас- 
лик. Бу божни ф аҳат бир мартаба, молнинг ҳаҳиқий баҳоси 
юзасидан олиш.

6. Савдо ишларига назорат ҳамда рус фуқароларининг иш- 
ларини  идора қилиш учун Хевада доимий рус савдо агентининг 
туришига рухсат этиш1.

Н. Игнатьев ҳам ўз навбатида, агар Хева хони юҳоридаги 
талабларни қабул ҳилса, Хева хонлигига нисбатан Россия ҳу- 
кумати номидан 7 моддадан иборат шартномани қабул этажа- 
гини билдирган. '

Бу шартноманинг мазмуни асосан ўтмишда Хева ҳокимлари 
томонидан Россияга нисбатан қилинган душманлик ҳаракат- 
ларни  бутунлай унитиш, бошқа Осиё савдогарлари Россияда 
қандай ҳуҳуҳ ва имтиёзлардан фойдалансалар, Хева савдогар- 
ларига ҳам шундай ҳуҳуҳ ва имтиёзлар бериш, Оренбургда Хе- 
зва хонлигининг доимий савдо агентининг туришига рухсат 
этишдан иборат бўлган2.

Н. Игнатьев томонидан Саидмуҳаммадхонга таҳцим ҳилин- 
тан шартнома лойиҳасининг биринчи, иккинчи, учинчи модда- 
л ар и  юзасидан Никифоров ва Данилевскийнинг Хева ҳукумати 
билан музокара олиб бориш натижасида, бу шартларни баж а- 
ришни Хева ҳукумати ўз устига олган бўлса ҳам, бироҳ, орадан 
икки-уч йил ўтиб, бир хон ўлиб, унинг ўрнига иккинчиси ўлтир- 
гандан сўнг, мазкур ш артларга риоя ҳилинмасди. Рус фуҳаро- 
ларини  тутиб асир этиш, савдо карвонларини талаш  воҳеалари 
рўй бериб турарди. Россия тобелигига ўтган ҳозоҳларнинг ички 
иш ларига аралаш иш , улардан мажбурий суратда закот олиш, 
ҳозоқ исёнчи ҳочҳинларига хонликдан бошпана бериш ишлари

1 Н. И г н а т ь е в  Уша асар, 135—136-бетлар. Шунингдек, Н. 3 а л е- 
с о в. Уша асар, 44—45-бетлар.

* Н. И г н а т ь е в .  Уша асар, 46—46-бетлар.

Хева ҳукмронлари томонидан содир бўлиб турарди. Ш унинг 
учун ҳам Н. Игнатьев Хева хонлигига юборилар экан, унга юқо- 
ридаги масалалар 1842 йилги шартномага биноан ҳал қилингаа 
бўлишига қарамай, амадда бунинг акси бўлганлиги учун Рос- 
сия ҳукумати томонидан яна шу м асалалар юзасидан Хева ҳу- 
кумати билан музокаралар олиб бориш топширилган эди.

Ш артноманинг 5-моддасига келсак, яъни бож масаласида 
хон рус савдогарларидан олинадиган божни мазкур молнинг 
ҳаҳиҳий баҳосининг 2,5 процент миҳдорида йилига бир марта- 
ба олишга рози бўлган, ҳатто бу иш миссия Х евадагидаёҳ 
ам алда татбиқ ҳилинганлиги тўғрисида Н. Игнатьев ҳуйидаги 
мисолни келтиради:

«Хева бож олувчи амалдорлари рус савдо приказчиги Пан- 
филовдан 520 сўм Хева червони (1040 сўмга яҳин) бож талаб  
ҳилганлар. Н. Игнатьевиинг хон билан олиб борган музокара- 
сида хон рус савдогарларидан 2,5 процент миҳдорида бож 
олишга рози бўлганидан сўнг, юҳоридаги приказчик Панфи- 
ловдан 105 сўм Хева червони, яъни 210 сўм кумуш ҳисобйда 
бож олинган. Бож  олдингига ҳараганда ҳарийб 5 мартаба ар- 
зонлашган»1.

Бундан таш ҳари, Н. Игнатьев хонга молларни сотиб бўл- 
гандан сўнг, молнинг сотилган нархи юзасидан бож олишни 
таклиф ҳилганда, хон элчининг бу таклифиниҳам ҳабул ҳилган.

Н. Игнатьевнинг бу таклифидан рус савдогарлари жуда 
манфаатдор эдилар, чунки мол сотилмасдан илгари Хева бож 
олувчи амалдорлари божни кўпроқ олйш мақсадида молга ор- 
тиқ баҳо қўйишлари мумкин эди. Мол сотилгандан сўнг эса 
бож мазкур молнинг ҳаҳиҳий баҳоси юзасидан тўланар эди.

Хева хонлигида рус савдо агенти ҳолдириш масаласига кел- 
ганда,. хон бу агентнинг савдо карвонлари билан бирга келиб 
ваҳтинча туришини, ҳачонки савдо операцияси тамом бўлган- 
дан сўнг, чиҳиб кетиши лозимлигини билдирган. Агентнинг Хе- 
вада доимий туришига у розилик бермаган2.

Чегара масалаларида эса, гарчи Россия ҳукумати томони- 
дан Н. Игнатьевга бу хусусида хон билан музокара олиб бориш 
юклатилган бўлмаса ҳам, Хева хони агентдан Сирдарёнинг чагт 
ҳирғоғини, бутун Орол денгизи, Уст-Уртни Хева хонлигига қа- 
рашлик деб билишни талаб қилган3.

Н. Игнатьев ва Н. Залесовнинг ёзишларича, 2 августдан 2& 
августгача бўлган музокаралар давомида Хева хони Саидму- 
ҳаммад элчига ён бериб, юқоридаги таҳдим қилинган шартнома

» Н. И г н а т ь е в .  Уша асар, 158, 159, 160-бетлар.
2 Н. И г н а т ь е в .  Уша асар, 175-бет.
3 Н. И г н а т ь е в .  Уша асар, 153-бет.

лойиҳасининг ҳамма моддаларига рози бўлса ҳам, ш артнома- 
нинг 4-моддасига, яъни «Россия кемаларининг Амударё^а эр- 
кин юришларига» розилик бермаган. Чунки, биринчидан, Бухо- 
ро ва Қўҳон хонликларининг рус кемаларини Амударёга кир- 
гизмасликни Хева хонидан талаб қилган бўлсалар, иккинчиданг 
Амударёдан рус кемаларининг эркин юришларига Хева савдо- 
гарлари ҳам рози бўлишни истамас эдилар. Улар рус кемалари 
Амударёга кирган таҳдирда, Хева билан Россия ўртасидаги 
савдодаги устунлик ўз ҳўлларидан рус савдогарларининг ҳўл- 
ларига ўтиб кетади, деб ҳўрҳқан эдилар. Буни Н. Игнатьев ва 
Н. Залесов ўз асарларида тўғри кўрсатиб ўтадилар1.

Хева савдогарлари Россиянинг Урта Осиё билан бўладиган 
алоқасида воситачи эдилар. Улар ана шу савдодаги устунлик- 
ни қўлдан беришни истамас эдилар. Шунинг учун ҳам миссия- 
нинг келиши муносабати билан чақирилган кенгашда Хева сав- 
догарларининг а^ктив иштирок этганликларини Н. Игнатьев ўз- 
асарида айтиб ўтади*.

М узокаралар давомида Саидмуҳаммадхон Н. Игнатьевга ён 
бера бошлашига қарамай, 21 августдаги воқеа хоннинг миссия- 
га нисбатан бўлган шубҳасини яна оширди.

21 августда хонга ясовулбоши, «Перовский» кемаларидан 
қайиқлар юборилиб, руслар дарёни ва унинг қирғоқларини 
расмга олаётирлар, шунингдек, Қўнғиротдан Эрон асирлари 
пароходга қочдилар ва буларга руслар ҳомийлик қилмоқда, де- 
ган хабар етказди.

Эрон асирларининг қочиши ва уларга русларнинг ҳомийлик 
қилишлари хеваликларни саросимага солиб қўйди, деб, Н. Иг- 
натьев тўғри ёзади3. Чунки, Хева хонлигида Эрон асирларидан 
хўжаликнинг ҳар турли соҳаларида фойдаланар эдилар. У лар 
ўзларининг қўлларидаги ишчи кучини йўқотишдан хавфсирай 
бошладилар.

Бундан таш қари, Н. Игнатьев сўзича, 21 августда Қўқон 
хони ҳам Саидмуҳаммаддан рус кемаларининг Амударёда эр- 
кин юришларига рухсат этмасликни сўраган4.

Бу воқеалардан сўнг, Хева ҳукумати Н. Игнатьевдан рус 
пароходларини Амударёдан олиб кетишни ва Эрон асирларини 
қайтаришни талаб  қилган. Эндиликда, Н. Игнатьев Хева хон- 
лигида туришдан бирор фойда чиқмаслигини билиб, 1858 йили 
август ойида Бухорога кетган.

1 Н. И г н а т ь е в .  Уша асар, 150—153-бетлар. Н. Залесов. Уша асар, 
47-бет.

* Н. И г н а т ь е в .  Уша асар, 150-бет.
3 Н. И г н а т ь е в .  Уша асар, 168-бет.
4 Н. И г н а т ь е в .  Уша асар, 171—172-бетлар.

203-

www.ziyouz.com kutubxonasi



Хон томонидан рус императорига ҳадя тариқасида элчига 
2 арғимоқ ва бошқа инъомлар топширилган.

Н. Игнатьев Хева хонлигида ўз олдига қўйилган вазифанн 
ам алга ошира олмади. У турли йўллар билан ҳаракат қилса 
ҳам, унинг таш аббуслари самарасиз қолди. Н. Игнатьев мис- 
сиясининг натижасиз тугашига сабаб, миссия составида аска- 
рий кучларнинг кўплиги ва бунга нисбатан Хева хонининг зўр 
шубҳа билан қараши, шунингдек, икки ўртада келишмовчилик- 
ка сабаб бўлган, биз юқорнда сўзлаб ўтган шартноманинг 4- 
моддаси, яъни «рус кемаларининг Амударёда эркин юришлари- 
га рухсат этиш масаласи» эди.

Бироқ, Н. Игнатьев ўз асарида «Миссия ўз олдига қўйган 
асосий мақсадга эришди, яъни бизнинг Амударёда олиб борган 
топографик съемкаларимиз жуда муваффақиятли чиқди»1, деб 
ёэади.

Юқорида айтиб ўтганимиздек, Н. Игнатьев ўз асарида Хева 
хонлиги билан Россия ўртасида савдо ва иқтисодий алоқалар 
тўғрисида деярли ҳеч нарса ёзмайди. Шунинг учун биз бу ма- 
салалар  устида тўхтаб ўтирмадик.

1858 йили миссия составида қатнашган Н. Залесов ўзининг 
«Военньш Сборник» да 1858— 1859 йилларда босилиб чиққан 
«Письмо из Хивн» номли мақоласида миссиянинг маршрути 
Уст-Уртдан Қўнғиротгача бўлган сафар, у ердаги халқлар, мис- 
сиянинг Ойбуғирдан ўтиш воқеалари, Хева шаҳри, унинг иқли- 
ми, халқи, кўчалари, бозорлари, карвон саройлари, шаҳарнинг 
девор ва дарвозалари, Хева хонлигидаги асирлар устида сўз- 
лаб , қисман бўлса ҳам Хева хонлигининг Эрон, Бухоро ва Рос- 
сия билан олиб борган савдоси устида тўхтаб ўтади. Шунинг 
учун ҳам Н. Залесовнинг бу мақоласи катта аҳамиятга эга.

Автор ўз мақоласида Хева хонлигининг Эрон, Бухоро билан 
олиб борган савдоси жуда аҳамиятсиз эканлигини сўзлаб, ўзи- 
яинг Хевадалик вақтида М аш ҳаддан 30 туядан иборат икки 
кичик карвон, Бухородан 8 туядан иборат икки кичик карвон 
келганлигини айтади2.

Н. Залесовнинг ёзишича, Эрон савдогарларининг молларн 
асосан дока, гилам, Бухоро савдогарларининг молларк эса ипак, 
мата, хитой чинниси ва қоракўлдан иборат бўлган*.

Н. Залесов Хева хонлигининг Эрон ва Бухоро билан савдо- 
•сининг ривожланмаслигига сабаб, йўлдаги аломонлар томони- 
дан карвонларнинг таланиши, йўлларнинг ниҳоят дараж ада но- 
тинч эканлигида эди, дейди. Унинг бу сўзи тўғри, бундан таш -

1 Н. И г н а т ь е в .  Уша асар, 163-бет.
2 Н. З а л е с о в .  Уша асар, 282-бет.
3 Уша асар, 282-бет.

қарн, мамлакат ичида ўзаро урушларнинг кучайиши натижасида 
марказий ҳокимиятнинг заифлашиши Хева хонлигининг таш қц  
савдосини тушкунликка олиб келган эди.

Н. Залесов ўз мақоласида Хева хонлиги ўзида ишлаб чиқа- 
риладиган маҳсулотлардан таш қари, асосан, ўзининг бутун эҳ-. 
тиёжини Россия моллари билан таъминлайди, деб жуда тўғри 
ёзади. Хева Россия молларини ўз эҳтиёжи учун ишлатиш билан. 
бирга қўшни давлатлар билан савдо қилишда ҳам бу молларн» 
ишга солар эди. Хева хонлигининг ўзи маҳсулотни жуда кам 
ишлаб чиқариши туфайли, қўшни давлатлар билан олиб борган 
савдосида, хом теридан таш қари, Россия молларининг салмоғи 
катга эди.

М асалан, Н. Залесовнинг ёзишича, Хева Бухорога Россия- 
дан олган темир буюмларни чиқарган1.

Н. Залесов сўзини давом этдириб айтадики, «...Биз бутун 
шаҳарни айланиб чиқдик, шаҳардаги дўконларда жуда оз миқ- 
дорда Эрондан ўтган, инглиз савдосига мансуб бўлган дока ва 
чойдан таш қари ҳеч қандай Европа молларини учратмадик. 
Унда рус фабрикасига мансуб бўлмаган бирор нарса ҳам топма- 
лик»*.

Бундан Хева хонлигининг ҳаёти учун Россия билан савдонн 
кучайтириш нақадар катта аҳамиятга эга бўлганлиги равш ан 
кўринади.

Н. Залесов ўзининг мазкур мақоласида Хева хонлиги билан 
Россия ўртасидаги дипломатик алоқа ҳақида ҳеч нарса ёзмай- 
ди. У ф ақат 28 июлда Н. Игнатьевнинг Хева хони билан учраш- 
ганлиги ҳақида эслатиб ўтади, холос.

Н. Залесов Хева хонлиги билан Россия ўртасидаги дипло- 
матик алоқа тўғрисида, яъни Н. Игнатьев миссияси ҳақида 1871 
йили «Русский Вестник» журналида нашр этилган «Посольст- 
ва в Хиву и Бухару в 1858 году полковника Н. Игнатьева» нюм- 
ли мақоласида Н. Игнатьевнинг Хева хонлигига келиши, мис- 
сия состави, Н. Игнатьевга топширилган вазифа, Хева хони 
билан олиб борилган музокаралар ҳақида кўпгина маълумот- 
л ар  беради. Унинг берган маълумотлари Н. Игнатьевнинг шу 
масалалар хусусида берган маълумотларидан деярли ф арқ қил- 
майди. Шунинг учун биз бу асар устида алоҳида тўхтаб, уни 
шарҳлашни лозим топмадик. Умуман Н. Игнатьев миссияси ҳа- 
қида сўзланганда бу икки мақола устида гапирилди.

Автор ўз мақоласида Хева хонлигининг тарихи, ғеографияси, 
ьчунингдек, унинг Россия билан олиб борган савдо алоқалари' 
ҳақида ҳеч нарса ёзмайди.

1 Уша асар, 282-бет.
2 Н. З а л е с о в .  Уша асар, 283-бет.

1858 йилги Н. Игнатьев миссияси ҳақида шу миссия соста- 
■сида қатнашган П. Н азаров жуда қисқа бўлса ҳам сўзлаб ўта- 
ди. Унинг бу маҳоласи 16 бетдан иборат бўлиб, автор унда 
мнссия ҳайати, миссиянинг йўлга чиҳишидан олдинги тайёргар- 
л и к  ишлари, миссия маршрути, миссиянинг кун тартиблари, бо- 
сиб ўтган йўллари ва у йўллардаги халҳлар ҳаҳида сўзлайди. 
Унинг бу маҳоласи миссиянинг аоосан Хева хонлиги чегарасига 
«елгунгача бўлган масофадаги воҳеаларни ичига олади.

П. Н азаров ўз маҳоласида Урта Осиёга ҳеч ҳачон бунчалик 
'Катга сафар ҳайати юборилмаганлигини, бу ҳайатда миссия 
■бошлиғидан таш ҳари турли соҳага мансуб бўлган 16 мутахас- 
сис бўлганлигини айтади1.

Автор ўз асарида Хева хонлигининг Россия билан олиб бор- 
1 ан савдо ва иҳтисодий алоҳалари тўғрисида ҳеч нарса ёзмай- 
ди. Шунинг учун биз бу асар устида тўхтаб, уни характерлаб 
ўтирмадик.

Н. Игнатьев миссияси ҳаҳида шу миссия ҳайатида қатнаш- 
ган  Е. Кливейн ҳам ўзининг маҳоласида маълумот беради. 
Унинг бу маҳоласи 14 бетдан иборат*.

Автор ўз маҳоласида миссиянинг Айбуғирдан ўтиши, Хева 
элчилари томонидан кутиб олиниши, Н. Игнатьевнинг хон билан 
биринчи мартаба учрашиши, миссия келган ваҳтда Хева хонли- 
гидаги сиёсий аҳвол, Хева хонлигида яш айдиган халҳлар, улар- 
•нинг сони, урф-одатлари тўғрисида маълумотлар беради.

Е. Кливейн маҳоласида Н. Игнатьевнинг Хева хонлигидаги 
дипломатик фаолияти ва Хева хонлигининг Россия билан олиб 
борган савдо алоҳалари устида тўхтамайди. Шунинг учун биз 
унинг маҳоласи устида фикр юритиб ўтирмадик.

Хулоса қилиб айтганимизда, мазкур авторларнинг асарла- 
ри ҳажми жиҳатдан унчалик катта бўлмаслигига ва уларда ха- 
то ва камчиликлар мавжуд бўлишига қарамай, XIX асрнинг 
50-йилларида Хева хонлиги билан Россия ўртасидаги диплома- 
тик муносабатларни ўрнатишда катта аҳамиятга эга бўлиб, би- 
ринчи дараж али  манбалар ҳисобланадилар. Тарих фанини 
янги материаллар билан бойитишда бу кейинги авторларнинг 
хизматлари катта. Чунки улар ўз асарлари билан Хева хонли- 
гининг тарихи, унинг Россия билан олиб борган муносабатлар 
тарихини ўрганишда Н. Муравьев, Г. И. Данилевский ва бошҳа 
авторлар берган маълумотларни бир мунча тўлдирадилар ва бу 
маълумотларни сўнгги даврларга оид янги-янги материаллар 
билан бойитадилар.

1 П. Н а з а р о в. Уша асар,  374-бет.
2 Е. Қ л и в е й н .  195-бетдаги 5—сноскага қаранг.

Уларнинг асарлари тарихчилар учун XIX асрнинг 50-йилла- 
рида Урта Осиё билан Ррссия ўртасидаги муносабатларни ўр- 
ганиш да, Хева хонлигининг тарихини ёритишда асосий манба 
сифатида хизмат қилади.

* *
*

XIX асрнинг 20—50-йилларида Хева хонлиги билан России 
ўртасидаги ўзаро муносабатларни ўрганишда Россиядан Хева 
хонлигига юборилган элчи, миссия бошлиқлари, шу миссия сос- 
тавида қатнашган кишилар томонидан ёзилган асарлар, Хева 
хонлигидан асирликдан қочган рус кишиларининг ҳикоялари, 
айрим кишиларнинг оғзаки ва ёзма ҳолда берган маълумотла- 
ри асосида ёзилган асарлар, шунингдек Хева хонлиги билан 
Россия ўртасидаги муносабатларга оид босилиб чиққан доку- 
ментлар, ҳамда баъзи бир Ш арқ қўлёзма асарларида берилган 
маълумотлар, биринчи дараж али  манба сифатида хизмат қи- 
лади.

Бу манбаларда Хева хонлигининг Россия билан олиб борган 
савдо ва иқтисодий алоқалари, савдо йўллари, савдэ буюмлари 
ва савдонинг икки мамлакат ҳаётидаги аҳамияти, хусусан Рос- 
сия билан бўлган савдо алоқаларидан Хева хонлигининг ман- 
•фаатдорлиги, Россиядан Хева хонлигига юборилган элчи ва 
миссиялар ва уларнинг вазифалари, Хева ҳукумати билан олиб 
борган музокаралари ҳақида жуда кўп маълумотлар бор.

Б у  манбаларнинг аҳамияти яна шундаки, уларнинг автор- 
лари икки ўртадаги савдо ва дипломатик алоқалар устида сўз- 
Лаш билан кифояланмасдан, балки Хева хонлигининг этногра- 
фиясига, тарихи ва географиясига оид жуда кўп қимматли маъ- 
лумоглар берганлар.

Бу асарлар XIX асрнинг биринчи ярмида Хева хонлигининг 
социал, иқтисодий ва сиёсий аҳволидан, унда яш айдиган халқ- 
ларнинг урф-одатларидан, Хева хонлигининг қўшни давлатлар 
билан олиб борган муносабатларидан, Хева, Бухоро ва Эрон 
ҳукуматларининг таловлари остида қолган туркман ва қорақал- 
поқ қабилаларининг аянч аҳволларидан хабар берувчи ягона 
манбалардир.

М азкур манбаларнинг қиммати ана шундаки, уларда XIX 
асрнинг 30—40-йилларида инглиз колонизаторларининг Урта 
Осиёда, шу жумладан Хева хонлигидаги тажовузкюрлик ишла- 
рининг кучайиши, уларнинг турли йўллар билан Урта Осиёга су- 
қилиб киришга интилишлари ҳамда Урта Осиё хонликларининг 
Россия билан қадимдан давом этиб келаётган алоқаларини бу- 
эиш, Урта Осиёда Англия таъсирини жорий қилиш учун олиб 
борган агрессив ишларининг барбод бўлиши ҳақида, умуман 
инглиз тажовузкорларининг агрессив муддаоларини фош этиш- 
да ажойиб маълумотлар бор.

Бу манбаларнинг авторлари ўз асарларини ўз кўзлари билан 
кўрган ва сўраб билган маълумотлари асосида ёзганлар. Ж уда 
кўп масалаларда уларнинг берган маълумотларининг тўғрили- 
гини Ш арқ қўлёзма асарлари ва Хева хонлигидаги асирликдан 
қочган рус кишиларининг берган маълумотлари тасдиқлайди.

ГарчиШ арқ қўлёзма асарларида, шунингдек, рус асирлари- 
нинг ҳикояларида мамлакатнинг экономикаси ва Хева хонлиги- 
нинг Россия билан олиб борган алоқалари ҳақида маълумот 
жуда оз бўлса ҳам, аммо асарда ш арҳланган Н. М уравьев, 
М. Иванин, Г. И. Данилевский ва бошқа авторларнинг асарла- 
рида, Н. Залесов, П. Назаровларнинг мақолаларида бу масала- 
лар тўғрисида жуда кўп ажойиб маълумотлар берилган.

Бу асарларнинг қиммати яна шундаки, унда Амударё ва 
Сирдарёлар, Қаспий ва Орол денгизлари, Хева хонлиги билан 
Оренбург ўртасидаги Қозоғистон чўллари, бу ерларнинг ўсим- 
лик ва ҳайвонот дунёси, иқлими, физик-географик хусусиятлари 
ва бу ерларда яшайдиган халқлар тўғрисида қимматли маълу- 
мотлар бор.

Гарчи бу маълумотлар Хева хонлигининг тарихи ва унинг 
Россия билан олиб борган алоқаларини ўрганишда ж уда катта 
аҳамиятга эга бўлса ҳам, шу вақтга қадар бизнинг манбашу- 
носларимиз томонидан алоҳида текширилмади. Бу асарларнинг 
босилиб чиққанига бир асрдан ортиқроқ давр ўтиб, улар ҳозир- 
ги кунда нодир библиографик асар бўлиб қолганлар.

Ю қоридаги асарларнинг авторлари қайси бир социал груп- 
пага мансуб бўлишлари ва уларнинг асарларида айрим камчи- 
ликлар содир бўлиб туришидан қатъий назар, улар ўз асарлари 
билан рус шарқшунослигини Урта Осиё халқлари ҳақида янги- 
янги маълумотлар билан бойитишда муҳим аҳамиятга эга.

М авжуд ишда шарҳланган манбалар Хева хонлигининг та- 
рихини ва унинг Россия билан олиб борган алоқаларини ўрга- 
нишда катта аҳамиятга эга бўлиб, Урта Осиё халқларининг бой 
тарих хазинасини безатувчи бебаҳо маданий ёдгорлик ҳисоб- 
ланади.

